
Dokument Politikash hartuar nga Grupet Lokale të Punës së Elbasanit, Fierit dhe Lezhës 
Një Qasje nga Poshtë-Lart për Trajtimin e Nevojave të Grupeve Vulnerabël që cënohen nga Përjashtimi social

1. Shpjegimi 
IS (Integrimi social) dhe PS (përjashtimi social) përkufizohen në mënyra të ndryshme. Përkufizimet e tyre varen nga konteksti dhe kanë ndryshuar me kalimin e kohës. Në këtë studim do të shfrytëzohen përkufizimet e përdorura nga Bashkimi Europian (BE) nga kuadri i proçesit të Lisbonës:

PS është proçesi ku individë të caktuar, për shkak të varfërisë së tyre, nga mungesa e kompetencave themelore dhe nga mundësitë e të mësuarit gjatë gjithë jetës, ose për shkak të diskriminimit, mënjanohen në kufijtë shoqërorë dhe pengohen që të jenë pjeëmarrës të plotë. Këto rrethana i largojnë individët në fjalë nga mundësitë e punësimit, nga të ardhurat dhe mundësitë që mund të kenë në funksion të arsimit dhe formimit, e jo vetëm kaq por edhe nga rrjetet e aktivitetet sociale e komunitare. Këta persona kanë akses të kufizuar në organe apo institucionet vendim-marrëse e kështu ndihen të pafuqishëm që të zotërojnë kontroll ndaj vendimeve që ndikojnë jetën e tyre të përditshme.

IS është proçesi që siguron që ata që rrezikohen nga varfëria dhe nga PS të kenë mundësinë e shanceve dhe burimeve të nevojshme që të jenë pjesëmarrës të  plotë në jetën ekonomike, sociale dhe kulturore dhe të gëzojnë një standard jetese e mirëqenie normale në shoqërinë në të cilën jetojnë. IS siguron që ata të jenë më shumë të pranishëm në vendimmarrjet që u ndikojnë jetën dhe të drejtat e tyre themelore.

PS (Përjashtimi Social) lidhet shpesh me varfërinë: dhe faktikisht tri pengesat kryesore të IS (Integrimit Social) janë mungesa e arsimit, prirjet paragjykuese gjinore dhe pabarazia e varfëria. Cilado nga pengesat e sapopërmendura te jetë e pranishme, niveli kombëtar dhe lokal duhet të bëjë përpjekje sinergjike që t'i tejkalojë ato. Kështu për këtë arsye, projekti IS nëpërmjet Arsimit dhe Formimit Profesional që synon integrimin në tregun e punës të grupeve vulnerabël, parashikon një qasje të gjithanshme: hartimin e politikave në nivel kombëtar dhe zbatimin e tyre ë nivel bazë me përfshirjen e të gjithë aktorëve, duke u bërë thirrje bizneseve për ndërgjegjësim e përgjegjësi sociale. U ngritën tri Grupe Pune lokale në Elbasan, Fier dhe Lezhë të cilët punuan së bashku për të analizuar gjendjen e përfshirjes sociale në rajonet përkatëse dhe zgjidhjet e mundshme që duke përmbysur qasjen e përhershme “nga lart poshtë”, të aktivizonin një rol më të gjallë ndërveprues të komuniteteve lokale për trajtimin e problemeve dhe pabarazive sociale që nga rrënja. Qasja e propozuar nuk është refuzim i tërësishëm i qasjes së centralizuar, që përkundrazi konsiderohet si mbështetje shtesë e nevojshme, por synon të kombinojë përgjegjësinë sociale të OJF-ve, donatorëve dhe biznesve në një përpjekje të bashkërenduar e koherente. Në bazë të të gjitha përvojave çdo veprimtari e veçuar mund të ketë deri diku sukses, por që të arrihen rezultate të qëndrueshme ato duhet të jenë të rrënjosura në komunitet si pjesë e detyrave të tyre të zakonshme. Dokumenti në fjalë përmban disa sygjerime për politika të cilat do t’i paraqiten Grupit Kombëtar të Punës për Integrimin Social, grup i cili është krijuar në kuadër të projektit SIVET, por edhe Komitetit Drejtues të Projektit, para se t’i prezantohet formalisht autoriteteve Shqiptare për miratimin dhe zbatimin e mundshëm.
2. Përfshirja Sociale në tri rajonet e synuara 
Duke qënë se përjashtimi social ndikohet në mënyrë të drejtpërdrejtë nga varfëria, fokusi kryesor kanë qenë personat me të ardhura të ulta. Gjendja duket më serioze, lidhur me nivelin e varfërisë, në disa zona të veçanta të rajoneve të synuara: 

· Në rrethet e Librazhdit dhe të Gramshit, në qarkun e Elbasanit, janë të përqëndruar personat më vulnerabël sepse aty përfitojnë Ndihmë Ekonomike (NE) rreth 21% dhe 19% e familjeve. Kjo shifër është më shumë se dyfishi i mesatares së qarkut. Përqindja më e madhe e familjeve që përfitojnë NE deklarohet në zonat rurale të qarkut dhe veçanërisht në disa komuna NE përbën të vetmin burim të ardhurash për mëse 35% të familjeve. Si rrjedhim, është e nevojshme të ndërmerren veprime specifike për të rritur mundësitë e pjesëmarrjes në tregun e punës dhe për të zbutur varfërinë e tyre. Kjo mund të kërkojë një përkufizim të ri të programeve ekzistuese të nxitjes së punësimit, duke konsideruar në këto programe edhe territorin si një përmasë të re. Romët përfaqësojnë grupin më vulnerabël në qark dhe kjo lidhet veçanërisht me bashkitë e Elbasanit dhe Peqinit ku numri i familjeve Rome përfituese të NE përfaqëson rreth 50% të familjeve Rome gjithsej.
· Në qarkun e Lezhës, më vulnerabël në aspektin e familjeve me NE është rrethi i Mirditës. Pjesa më e madhe e familjeve me NE konfirmohet në zonat rurale. Në komunën e Ungreit, NE është i vetmi burim të ardhurash për rreth 55% të familjeve. Romët përfaqësojnë grupin më vulnerabël në rrethin e Kurbinit sepse aty rreth 48% e familieve Rome përfitojnë NE.

· Në rrethet e qarkut të Fierit përqindja e familjeve që përfitojnë NE është më e vogël se në dy qarqet e tjera. Në ndryshim prej tyre, përqindja e familjeve me NE është më e madhe në zonën urbane se në atë rurale në secilin rreth të qarkut. Si rrjedhim, janë të nevojshme masa të posaçme për të luftuar varfërinë në qarkun e Fierit për zonën urbane dhe veçanërisht në rrethin e Mallakastrës, ku rreth 19% e familjeve përfitojnë NE. Po kështu, Romët përfaqësojnë grupin më vulnerabël në rrethin e Lushnjes dhe Fierit, ku rreth 24% dhe 17% e familieve Rome, përkatësisht, jetojnë me NE.

Faktori i dytë për nga rëndësia në gjenerimin e varfërisë, është papunësia e cila krijon një rreth vicioz. 
Niveli më i lartë i papunësisë në të trija rajonet e shënjestruara por edhe një nga rrethet me nivel më të lartë papunësie në nivel kombëtar, është Lezha, me afërsisht 22.3% në vitin 2010
. Në aspektin gjinor, numri i femrave të papuna në këto rajone është pothuajse i barabartë me numrin e meshkujve të papunë 
Tabela 1: Të papunësuar (2008-2009)

	Nr.
	Rajoni
	2008
	2009
	2010

	
	
	Totali
	Niveli
%
	Totali
	Niveli
%
	Totali
	Femra 
	Niveli
%

	1
	Elbasan
	16,394
	12.6
	16,358
	12.2
	16,255
	7,816
	12.1

	2
	Fier
	17,350
	11.8
	18,143
	11.9
	16,132
	8503
	11.0

	3
	Lezhe
	13,817
	22.1
	14,340
	22.9
	13,995
	6766
	22.3


Të papunët afatgjatë në rrethin e Lezhës, përbëjnë rreth 10% të të gjithë punëkërkuesve të papunë në Shqipëri (shih Tabelën 2)
. Nga rreth 9 mijë punëkërkues të papunë vetëm 699 marrin pagesën e papunësisë. Raporti i personave që përfitojnë pagesën e papunësisë është rreth 5% krahasuar me numrin total të punëkërkuesve të papunë të rregjistruar dhe rreth 7.7% krahasuar me punëkërkuesit e papunë afatgjatë.


Tabela 2: Rajoni i Lezhës – Papunësia e grupeve në vështirësi (2008-2009)

	Grupet e synuara 
	2008
	2009
	2010

	Të papunët afatgjatë 
	10371
	10039
	9074

	Persona që marrin pagesë papunësie 
	542
	894
	699

	Të papunë, hyrësit e parë në tregun e punës, mosha 18-25 vjeç 
	19
	35
	n.a.

	Të papunë mbi 45 vjeç, me arsim të mesëm maksimumi 
	3742
	3835
	3546

	Persona me aftësi të kufizuara 
	233
	216
	199

	Persona nga komunitetet Rome 
	222
	221
	471


Edhe për rrethet e Elbasanit e Fierit mund të vëzhgohet i njëjti fenomen (shih Tabelen 3 dhe 4). Në rrethin e Fierit, rreth 12 mijë të papunë afatgjatë përbëjnë rreth 80% të të papunëve afatgjatë të rregjistruar. Raporti i njerëzve që marrin pagesë papunësie në Fier është gjithashtu shumë i ulët (pothuajse 2.4%).


Tabela 3: Rajoni i Elbasanit – Papunësia e grupeve në vështirësi (2008-2009)
	Grupet e synara 
	2008
	2009
	2010

	Të papunët afatgjatë 
	11822
	11267
	10262

	Persona që marrin pagesë papunësie 
	835
	966
	818

	Të papunë, hyrësit e parë në tregun e punës, mosha 18-25 vjeç 
	51
	563
	n.a.

	Të papunë mbi 45 vjeç, me arsim të mesëm maksimumi 
	4526
	4644
	4974

	Persona me aftësi të kufizuara 
	234
	232
	230

	Persona nga komunitetet Rome 
	454
	473
	716



Table 4: Rajoni i Fierit – Papunësia e grupeve në vështirësi (2008-2009)
	Grupet e synuara 
	2008
	2009
	2010

	Të papunët afatgjatë 
	10842
	13276
	12490

	Persona që marrin pagesë papunësie 
	1674
	1083
	294

	Të papunë, hyrësit e parë në tregun e punës, mosha 18-25 vjeç 
	586
	732
	n.a.

	Të papunë mbi 45 vjeç, me arsim të mesëm maksimumi 
	5374
	5715
	4996

	Persona me aftësi të kufizuara 
	131
	131
	143

	Persona nga komunitetet Rome 
	16
	16
	447


Faktori i tretë që është marrë në konsideratë për analizën e përjashtimit social është aksesi i grupeve vulnerabël në arsim.
Në qarkun e Elbasanit, fëmijët Romë dhe ata me aftësi të kufizuara rezultojnë të jenë grupi më vulnerabël në çdo rreth në lidhje me arsimin e mesëm të përgjithshëm. Nga ky grup, asnjë prej fëmijëve që mbaruan arsimin bazë në vitin 2011 nuk u rregjistrua në shkollën e mesme të përgjithshme. Po kështu, vajzat, fëmijët Romë dhe ato me paaftësi janë pothuaj plotësisht të privuar nga arsimi dhe formimi profesional (AFP). Aksesi më i ulët vihet re në rrethet Gramsh dhe Peqin, si dhe në bashkinë e Librazhdit. Po kështu, AFP mungon plotësisht në zonën rurale. Aksesi i ulët në arsimin e mesëm dhe veçanërisht në AFP mund të konsiderohet si një nga pengesat më kryesore për integrimin e këtyre të rinjve në tregun e punës. Njëkohësisht u konfirmua se modeli i propozuar i mbledhjes dhe përpunimit të të dhënave është një instrument i frutshëm për identifikimin e veprimtarive prioritare që rrisin aksesin në arsim në çdo njësi vendore për grupet specifike në nevojë. 
Ndërsa në të gjitha rrethet e qarkut të Lezhës niveli i rregjistrimeve në shkollat e mesme është i mirë, si për djemtë ashtu edhe për vajzat, asnjë prej vetëm 9 nxënësve Romë që mbaruan arsimin bazë të detyrueshëm nuk u rregjistrua në shkollat e mesme të përgjithshme. Po kështu, në këtë rreth nuk ka nxënës me aftësi të kufizuara të rregjistruar në shkollat e mesme të përgjithshme. Si rrjedhim, fëmijët Romë dhe ata me aftësi të kufizuara janë më të privuarit nga arsimi i mesëm, përfshirë AFP-në, në qarkun e Lezhës dhe është e nevojshme që aty të programohen veprime specifike për të adresuar këtë problem. Po kështu, fëmijët e zonave rurale të qarkut në fjalë dhe ata të bashkive Kurbin dhe Mirditë nuk kanë akses në AFP, gjë që kërkon vëmendje të posaçme nga institucionet shtetërore përkatëse.

Në qarkun e Fierit një numër shumë i vogël fëmijësh Romë (12 fëmijë gjithsej) dhe fëmijësh me aftësi të kufizuara (12 fëmijë gjithsej) përfunduan vitin e fundit të arsimit bazë në vitin 2011 (në rrethet Fier dhe Lushnjë) dhe vetëm, 5 dhe 3 prej tyre, përkatësisht u rregjistruan në arsimin e mesëm. Si rrjedhim, fëmijët Romë dhe ata me aftësi të kufizuara rezultojnë të jenë më vulnerabël edhe në këtë qark, të privuar nga arsimi i mesëm, përfshirë AFP-në. Po kështu, nxënësit e zonave rurale dhe të gjithë nxënësit e rrethit të Lushnjës dhe Mallakastrës, nuk kanë akses në AFP. 
Arsimi bazë në Shqipëri është i detyrueshëm. Problemet kryesore, që përmblidhen në vijim, lidhur me integrimin social në këtë nivel të arsimit kanë të bëjnë me nxënësit Romë:

(i)
Niveli i rregjistrimeve të nxënësve romë nuk përfshihet në programin statistikor MASH për shkak se mungojnë të dhënat për rregjistrimin e komunitetit rom. Sidoqoftë, ka fakte se niveli i rregjistrimeve të fëmijëve romë në shkolla "është shumë i ulët". Sipas Drejtorive Rajonale të Arsimit 1.594 nxënës kanë ndjekur arsimin bazë gjatë vitit shkollor 2010-2011
 në të gjithë Shqipërinë, nga të cilët pothuajse 38% të përqendruar në tri rajonet e synuara.
Tabela 5: Nxënësit Romë që janë rregjistruar në arsimin bazë gjatë viteve 2010/2011

	Rajoni
	Rregjistrimet në Total për muajin Shtator 2010
	Numri i braktisjeve

	Elbasan
	166
	12

	Fier
	339
	31

	Lezhe
	99
	  8

	Totali për Shqipërinë 
	1594
	104


(ii) Numri i nxënësve sipas klasave të arsimit bazë është ulur në mënyrë domethënëse për nivelet e larta (klasat 6,7,8,9)
. Ky trend paraqitet në Figurën 1 për rrethin e Elbasanit dhe situata ngjason edhe me rrethet e tjera. Rrjedhimisht, mundësia që fëmijët Romë të ndjekin arsimin e mesëm është shumë e kufizuar.

Figura 1: Numri i nxënësve Romë sipas klasave të arsimit bazë (2011/2012)

(iii) Përjashtimi nga Arsimi është më domethënës për vajzat Rome. Ndërsa raporti femra / meshkuj në komunitetin rom është rreth 50:50, numri i vajzave rome të rregjistruara në arsimin fillor përfaqëson vetëm rreth 25% të numrit të përgjithshëm të nxënësve romë. Përveç kësaj, numri i vajzave të rregjistruara në nivelin e lartë të arsimit bazë, është shumë i ulët. Në rrethin e Elbasanit, për shembull, ka vetëm 5 vajza të rregjistruara në këtë nivel
;

(iv)
Numri i mbetësve në klasë për nxënësit në arsimin bazë në nivel kombëtar përbën thuajse 1% të të gjithë nxënësve të rregjistruar. Sidoqoftë, në rastin e nxënësve romë treguesi mesatar është rreth 6.5% më i lartë dhe kjo vlen madje edhe në Qarqet e synuara (të Elbasanit, Fierit dhe Lezhës ku treguesi në fjalë arrin në afërsisht 7.2%, 9.1% dhe 8%, përkatësisht).

Numri i nxënësve Romë që janë të rregjistruar në Arsimin e Mesëm të Përgjitshëm është shumë i kufizuar duke vërtetuar përjashtimin e tyre nga ky nivel arsimor. Në rrethin e Elbasanit në gjimnazin “Mahir Domi” ka vetëm një nxënës të rregjistruar. Në rrethin e Fierit ka vetëm tre nxënës romë të rregjistruar ndërsa në rrethin e Lezhës nuk ka nxënës Romë të rregjistruar në arsimin e mesëm të përgjithshëm.

Nxënësit me aftësi të kufizuara kanë mundësi të ndryshme për të ndjekur arsimin bazë në Shqipëri, kjo edhe sipas llojit të aftësisë së kufizuar të përcaktuar nga mjekët përkatës: 

(i)
mund të ndjekin arsimin bazë në shkolla normale si pjesa tjetër e nxënësve;

(ii)
mund të ndjekin shkolla të veçanta për fëmijë me aftësi të kufizuara, dhe 

(iii)
mund të ndjekin orë mësimore në shtëpi të asistuar nga mësues profesionistë për rastet e tyre. 

Sidoqoftë, numri total i nxënësve që ndjek arsimin bazë që shfrytëzon të paktën një nga këto mundësi vazhdon të jetë i kufizuar. Kështu, vetëm 1,862 nxënës me aftësi të kufizuara ndoqi arsimin bazë në shkollat normale gjatë vitit akademik 2010/2011 nga të cilët 22 nxënës ndoqën orën mësimore në shtëpi me mësues profesionistë
.

Veç këtyre, në Tiranë, Elbasan, Shkodër, Vlorë, Korçë dhe Durrës ndodhen 6 shkolla për fëmijë me aftësi të kufizuara, në një numër të përgjithshëm prej afërsisht 520 nxënësish.

Kohët e fundit koncepti i aftësive të kufizuara është zëvëndësuar nga koncepti “nxënës me nevoja të veçanta” dhe në vendet e zhvilluara përfshin deri në 18% të numrit total të fëmijëve në moshë shkolle. Duke patur parasysh numrin total të nxënësve të moshës shkollore dhe numrin e përgjithshëm të nxënësve në sistemin arsimor në tre rrethet e synuara, ky tregues është më pak se 1%. Një nga arsyet kryesore të kësaj mospërputhjeje të madhe lidhet me qëndrimin e familjeve shqiptare që nuk deklarojnë aftësinë e kufizuar të fëmijëve të tyre për shkak të mentalitetit të shoqërisë shqiptare.

Tabela 6: Nxënësit me aftësi të kufizuara

	Rajonet
	Nxënësit në sistemin mësimor sipas llojit të aftësisë së kufizuar

	
	Total
	Shkollat e veçanta 
	Mësimdhënia në shtëpi 
	Mësimdhënia në shkollat normale

	
	
	
	
	Mendore
	Fizike
	Mendore dhe Fizike 
	Pamore
	Dëgjimore
	Memecë 
	Autismi

	Elbasan
	146
	80
	0
	13
	17
	3
	14
	10
	7
	2

	Fier
	148
	0
	1
	45
	17
	10
	17
	8
	37
	13

	Lezhe
	n.a.
	0
	n.a.
	n.a.
	n.a.
	n.a.
	n.a.
	n.a.
	n.a.
	n.a.

	Totali për Shqipërinë 
	2,382
	520
	22
	512
	332
	155
	475
	143
	144
	81


Lidhur me formimin profesional të ofruar nga 10 Qëndrat ekzistuese të AFP-së, paçka se Shërbimi Kombëtar i Punësimit (SHKP) i quan femrat, Romët dhe personat me aftësi të kufizuara grupe kryesore në vështirësi në kërkimin e punësimit, pjesëmarrja e tyre në kurset e ofruar është shumë e kufizuar (shih figurën 2).

Figura 2-Grupet në vështirësi që trajnohen në QFP, 2008-2011

3. Masat për Përjashtimin Social 
Cilado lloj politike që të ketë masa të frytshme dhe të qëndrueshme për trajtimin e pengesave që përjashtojnë shumë qytetarë nga shoqëria dhe integrimi i tyre i plotë në të, kërkojnë të dhëna të sakta dhe të besueshme.  
Një problem parësor është mungesa e një përkufizimi të përgjithshëm për vulnerabilitetin. Gjatë punës në nivel rajonal, nënpunësit publik dhe përfaqësuesit e OJF-ve identifikuan si pesë grupet më vulnerabël dhe që rrezikohen më shumë nga përjashtimi social personat që marrin Asistencë Sociale, komunitetin Rom, të papunët, personat me aftësi të kufizuara dhe femrat. Përfaqësuesit e grupeve të synuara identifikuan 'si shqetësime që duhen trajtuar me përparësi nga institucionet publike dhe private’, të ardhurat e ulëta, papunësinë dhe nivelin e ulët të arsimit. 

Sipas studimeve të kryera nga ekspertët e projektit SIVET, personat që jetojnë në zonat rurale, veçanërisht ata pa tokë, janë më të rrezikuarit jo vetëm në aspektin e të ardhurave, por edhe për shkak të sfidave për të mbijetuar pasi punësimi jo-bujqësor në këto zona është shumë i kufizuar. 
Anëtarët e komunitetit Romë dhe egjiptianë përballen me vështirësi të veçanta në tregun e punës dhe kohëzgjatja e papunësisë në rastin e tyre është shumë më e gjatë se mesatarja. Njerëzit me Aftësi të Kufizuara (PAK), përballen më vështirësi si ekonomike, sociale, dhe në rastet kur ata janë të aftë për punë, mund të ndodhë të përjashtohen nga tregu i punës për shkak të diskriminimit ose sepse vendet e punës nuk përshtaten për të përmbushur nevojat e veçanta që kanë (p.sh. rampë për karrocat me rrota etj). Gjinia është një faktor i rëndësishëm për përjashtimin nga tregu i punës për shkak të rolit primar që kanë femrat në pë6rkujdesjen në familje, veçanërisht në familjet e varfra, nënat me shumë fëmijë, ato që përkujdesen për pleqtë dhe / ose femrat që jetojnë në zonat e largëta, të cilat nuk kanë mundësi të përfitojnë as nga mundësitë e trajnimit. 

Gjendja duket urgjente dhe për të zgjidhur problemet e grupeve vulnerabël në nivel lokal, duhet krijuar një sistem i decentralizuar për mbledhjen e analizimin e të dhënave për këto grupe. Paralelisht duhen miratuar tregues që do të mundësojnë të dhënat për formulimin e politikave lokale dhe monitorimin efektiv të impaktit të masave të ndërmarra.
Ky objektiv e justifikon koston e tij pasi nuk kërkon studime të kushtueshme (përjashtuar rastet kur është e nevojshme për synime të veçanta), por shfrytëzimin e të dhënave ekzistuese administrative ose përpunimin e të dhënave të grumbulluara sipas treguesve të miratuar. Risia e vërtetë do të ishte përdorja e të dhënave për qëllime të dobishme dhe të njohura.

Ky sistem që është pilotuar në tre rajonet e shënjestruara mund të shpërndahet më tej në rajone të tjera duke krijuar bazën për krahasimin e gjendjes së integrimit social ndërmjet rajoneve e rretheve të ndryshme.
4. Sygjerime Politikash 
Grupet Lokale të Punës për IS të Elbasanit, Fierit dhe Lezhës, duke qënë se integrimi social duhet të jetë përparësi me rëndësi për të gjithë shoqërinë shqiptare, kanë përpiluar sygjerime politikash që mund të kontribuojnë për trajtimin e shumë problemeve komplekse social-ekonomike që krijojnë kushtet për përjashtimin. GP janë në dijeni që disa prej masave mund të ndërmerren mënjeherë, ndërkohë që masa të tjera janë afatmesme. Disa masa janë pa kosto, të tjerat kërkojnë vënien në veprim të burimeve në nivel lokal, kombëtar dhe ndërkombëtar. GP sidoqoftë nënvizojnë që nuk mund të shtyhen për më vonë masat sinergjike dhe me ndikim kundër shkaqeve të përjashtimit social. 
A) Qeverisja: qasja komunitare 
Ndërhyrjet në fushën e përfshirjes sociale janë zakonisht pjesë e mandatit të institucioneve shtetërore, OJQ-ve dhe komunitetit të donatorëve. Krahas nismave të koordinuara sporadike nuk ka qasje sistematike që të mundësojë që të gjithë aktorët bashkëveprojnë në kuadrin e një planifikimi, me shpërndarje të qartë të roleve dhe ku të monitorohet ndikimi i masave. Prandaj, në shumicën e rasteve vihet në diskutim qëndrueshmëria. Situata është një sfidë në vetvete kur qasja e sugjeruar përmbys qasjen tradicionale nga lartë poshtë duke kaluar nga shteti në komunitetin lokal. Në të vërtetë GPL nuk propozojnë një qasje nga poshtë-lart, por një qasje horizontale, ku të gjitha institucionet të cilitdo niveli dhe shoqëria civile të punojnë së bashku atje ku ekzistojnë problemet. Në të gjitha nivelet model për zhvillimin e politikave dhe veprimtarive janë bërë gjithnjë e më shpesh partneritetet. Duke pasur parasysh shpërndarjen e përgjegjësive në drejtim të përfshirjes sociale mes ministrive, institucioneve vendore dhe institucioneve të pushtetit vendor në Shqipëri, thelbësore është ngritja dhe fuqizimi i një partneriteti me të gjithë aktorët e interesuar për luftën kundër përjashtimit social. Një partneritet i tillë është zhvilluar tashmë në nivel kombëtar. Megjithatë, roli i partneriteteve lokale është i dobët dhe ka nevojë për mirëkuptim më të gjerë ndërmjet aktorëve lokalë lidhur me domosdoshmërinë e përpjekjeve të përbashkëta për përfshirjen sociale. Për më tepër, forcimi i kapaciteteve të pushtetit lokal për të zhvilluar një qasje të planifikuar për plotësimin e nevojave dhe barazpeshimin e duhur të formave të shërbimeve me bazë komunitare dhe atyre me bazë institucionale.
Nëpërmjet kuadrit të përmirësuar ligjor dhe orientimit të burimeve drejt ndërhyrjeve rajonale, promovimi i partneritetit publik - privat për të trajtuar më të rrezikuarit, mund të kryhet në nivel rajonal me mbështetjen e qeverisë qendrore. Partneritete të tilla përfshijnë bashkëpunimin institucional ndërmjet Organizatave jo-fitimprurëse, ofruesve publikë dhe privatë të AFP-së, organizatat e biznesit dhe qeverinë lokale dhe rajonale. Këtu vlen të përmendet se nevojiten partneritete më të forta ndërmjet strukturave publike dhe shoqërisë civile, që mundësisht të udhëhiqen nga ky i fundit për nga kapacitetet dhe fleksibiliteti që i karakterizon në zbatimin e ndërhyrjeve.
Kështu, është e nevojshme të identifikohen mekanizma dhe institucione që mund të jenë funksionale në fushën e përfshirjes sociale. Nëse në nivel kombëtar institucionet e ndryshme i kanë kompetencat e qarta dhe të formalizuara, nuk mund të thuhet e njëjta gjë për nivelin lokal. Në nivel rajonal Qarqet (Këshillat e Qarkut) nuk i kanë kompetencat e qarta përveçse në drejtim të planifikimit ekonomik, organizimit të dobët dhe kapacitetit të kufizuar. Në fakt, sipas përgjegjësisë së tyre ligjore ata mund “të përgatisin politikat e zhvillimit rajonal dhe t’i harmonizojnë ato me politikat qeveritare”. Lidhur me fushën e veprimit të dokumentit në fjalë, Qarku është niveli i duhur i koordinimit të aktiviteteve që përfshijnë të gjithë territorin e rajonit ku dokumenti do të zbatohet. Për shkak të organizimit jo të mirë të Qarkut, zbatimi i aktiviteteve i duhet besuar edhe angazhimit të bashkive e komunave, zyrave rajonale të SHKP-së, Drejtorive Arsimore Rajonale, OJF-ve.
Qarku do të mbështetet në drejtim të planifikimit të aktiviteteve për IS nga Bordi Rajonal për Integrimin Social (BIS), i cili mund të shfrytëzojë përvojën pozitive të GLP. BIS do të ketë në përbërjen e tij përfaqësues nga pushteti lokal (nga Këshilli Rajonal dhe Bashkitë), SHKP, punëdhënësit, sindikatat, bankat, institucione arsimore, OJF dhe organizata të tjera të Shoqërisë civile.

Qasja e sygjeruar për qeverisjen e IS në nivel lokal do të jetë plotësisht gjithëpërfshirëse me pjesëmarrjen e energjive publike e private, dhe do të përjashtojë centralizimin / decentralizimin e konkurrencës. Qasja në fjalë do të bazohet në frymën e harmonizimit dhe bashkëpunimit.
Kriza ekonomike ka patur ndikim të thellë edhe në përbërjen sociale të shoqërisë, duke rritur numrin e të papunëve dhe atyre në rrezik nga varfëria. Njëkohësisht kriza ka prekur financat publike, duke pakësuar mundësitë për uljen e presionit në pjesën e dobët të shoqërisë. Prandaj, jo vetëm që ndërhyrja në nivel lokal është jetike dhe duhet të fuqizohet e koordinohet mirë me nivelin kombëtar e rajonal dhe të lidhet me iniciativat private por duhen bërë studime për qasje të reja. Qasjet në fjalë do të mundësojnë përshtatjen dhe zhvillimin e mënyrave të reja të zbatimit të politikave aktive për përfshirjen e rrjedhimisht do të zotërohen përgjigjet për sfidat sociale të së ardhmes. Në të vërtetë, modeli i ri i qeverisjes për IS është mjeti më i mirë për sigurimin e pjesëmarrjes së grupeve në vështirësi në veprimtaritë e programimit dhe monitorimit të progresit në nivel komuniteti.

Në vijim të shqyrtimit të mësipërm, mund të formulohen e rekomandohen sygjerimet politike si më poshtë:
· Nxitja e ndërhyrjeve të përbashkëta dhe të koordinuara të të gjithë palëve të interesuara dhe zhvillimi i bashkëpunimit mes sektorëve publikë, privatë dhe OJQ-ve.

· Fuqizimi i kapaciteteve të nismave dhe organizimeve komunitare që të identifikojnë më mirë përmbushjen e nevojave që nga baza;

· Zhvillimi i një kuadri institucional dhe ligjor për organizatat e ekonomisë sociale;

· Zgjerimi i gamës së shërbimeve të mirëqenies sociale dhe përqëndrimi tek pengesat specifike që lidhen me IS, si psh papunësia ose arsimimi i kufizuar dhe vështirësitë për të patur akses te burime e mundësi të caktuara.

· Fuqizimi i kapaciteteve të pushtetit lokal për zhvillimin e një qasjeje të planifikuar për plotësimin e nevojave dhe garantimi i ekuilibrit të duhur ndërmjet formave me bazë komunitare të përkujdesjes dhe atyre institucionale (formave të përkujdesjes institucionale).

B) Mbledhja, analiza dhe monitorimi i të dhënave 
Një prej hapave të BIS do të jetë vënia në funksionim e një sistemi koherent për mbledhjen e të dhënave, i cili do të ketë rol thelbësor në planifikimin e monitorimin e aktiviteteve nën pjesën C më poshtë).
Përvoja e projektit SIVET tregoi se ekzistojnë burime të ndryshme të dhënash administrative, por sidoqoftë mbledhja e të dhënave nuk kryhet për të planifikuar dhe monitoruar aktivitetet dhe ajo që përbën sfidën e vërtetë është fakti që nuk ka një mekanizëm për ndarjen (shkëmbimin) e të dhënave. Hapi i parë është krijimi i një metodologjie të përbashkët, identifikimi dhe treguesit që do të përdoren nga secili institucion. Sipas përvojës së Bashkimit Evropian në këtë fushë dhe duke marrë parasysh mjedisin institucional lokal është propozuar një listë me 30 tregues afatshkurtër që do të mund të aplikohen menjëherë. Këta tregues do të mbulojnë 10 njësi të veçanta që lidhen me arsimin, varfërinë dhe çështje të tregut të punës. Lidhur me treguesit afatgjatë janë menduar disa tregues që mbartin informacion statistikor shtesë.

Për të kapërcyer vështirësitë që përballin zakonisht zotëruesin e të dhënave, pasi shpesh ata nuk munden ligjërisht t’i shkëmbejnë këto të dhëna, GLP propozojnë që të përgatitet një Marrëveshje Mirëkuptimi ndërmjet institucioneve qëndrore që punojnë në nivel lokal dhe autoriteteve lokale, kështu do të lëshohen do të shkëmbehen të dhëna sipas treguesve të përbashkët dhe me partnerë të tjerë nënshkrues. 
Institucioni i çdo rajoni që do të grumbullojë të dhënat e lartpërmendura çdo vit është Qarku. Rrjedhimisht, Shërbimet Sociale Rajonale, Drejtoritë Arsimore Rajonale, Zyrat e Gjendjes Civile, Bashkitë, Zyrat Rajonale të SHKP-së si dhe OJF-të do t’i ofrojnë zyrës së caktuar pranë Këshillit të Qarkut të dhënat e mbledhura sipas formatit e metodologjisë së miratuar. Këto të dhëna do të jenë të dobishme direkt për qëllime planifikimi dhe monitorimi në nivel rajonal dhe lokal, dhe jo vetëm kaq por ato do të ndikojnë në planifikimin dhe përshtatjen e kuadrit ligjor në nivel qendror, së bashku me vendime të qënësishme në drejtim të ndarjes së burimeve atje ku është e nevojshme. Kështu treguesit do të mbulojnë edhe efektivitetin e efikasitetin e shpenzimeve. Këto të dhëna të sakta do të mund të shfrytëzohen gjithashtu edhe nga bashkësia e donatorëve duke i mbështetur ata në programimin e veprimtarive të tyre dhe për të marrë feedback për vazhdimësine e aktiviteteve që zbatojnë.
Zbatimi i këtij sistemi mund të nisë pa nevojën e burimeve shtesë. Të dhënat statistikore lokale që nevojiten për përllogaritjen e treguesve të propozuar janë ekzistente në sistemin e informacionit në Drejtoritë përkatëse rajonale. Është i njëjti informacion që merret nga administrata e Këshillit të Qarkut, ku Drejtoria e çështjeve Sociale zbaton prej kohësh detyra që lidhen me përfshirjen sociale dhe duhet vetëm të ripërcaktohen detyrat dhe përshkrimet e pozicioneve. 

Sidoqoftë, për zbatimin e suksesshëm të kësaj iniciative nevojitet, ndërtimi i kapaciteteve, ku përfshihet asistenca teknike dhe mbështetja me pajisje për të paktën tri module trajnimi që do t’i ofrohen njësisë së caktuar në Këshillin e Qarkut. Tri modulet do të përqëndrohen në çështjet në vijim: (i) mbledhje e të dhënave dhe përllogaritja e treguesve të përfshirjes sociale; (ii) identifikimi i masave politike lokale dhe veprimtaritë përkatëse në drejtim të rritjes së përfshirjes sociale; dhe (iii) monitorimi i progresit e proçedurat e vlerësimit. Ekspertët e drejtorive rajonale kanë nevojë për trajnim formal në punë për mbledhjen e të dhënave në departamentet përkatëse Rajonale si dhe për udhëzime të veçanta, duke përfshirë grumbullimin e të dhënave nga formularë standart. 

C) Planet Vjetore dhe Shumëvjeçare rajonale për secilin nga grupet vulnerabël 
Sipas të dhënave të grumbulluara me metologjinë e përmendur në pjesën e mësipërme B), BIS do të përgatisë dokumenta strategjikë që paraqesin veprimtaritë e reja për arritjen e qëllimeve të përbashkëta, do të përgatisë vlerësime të përbashkëta për ecurinë e përfshirjes sociale dhe do të vendosë prioritetet kryesore që do të financohen nga buxheti i shtetit dhe ai lokal. Dokumentat planifikues duhet të përmbajnë parashikime të arsyeshme kohore sipas ndërhyrjeve të mundshme për cdo kategori personash vulnerabël qofshin ato, afatshkurtra, afatmesme dhe afatgjata. Këto plane do të identifikojnë gjithashtu masa që nuk mund të trajtohen në nivel lokal por që kanë nevojë për vendime politike në nivel kombëtar. Periudha e sygjeruar është tre vjet, periudhë e cila mund të rishikohet çdo vit bazuar mbi treguesit e monitorimit.

Përmbajtja e planeve mund të ndryshojë në çdo rajon për shkak të prioriteteve dhe intensitetit të problemeve të trajtuara. Përgjithësisht, plani rajonal për IS  duhet të marrë parasysh: 
C.1.  
Përjashtimi Social në Arsim 
Duhen konsideruar dy kategori vështirësish: e para është varfëria e cila përbën një sfidë që mund të trajtohet në terma afatmesme. Aspektet e tjera lidhen me sistemin arsimor dhe mund të ekuilibrohen pjesërisht me anë të ndërhyrjeve të veçanta. Sistemi arsimor nuk konsiderohet si mjaftueshëm tërheqës dhe perspektiva e fitimit nga investimi në arsim kërkon dhjetëvjeçarë ndërsa nevoja ekonomike e familjeve është e menjëhershme. Kjo nuk vlen vetëm për familjet rome, por edhe për zonat rurale ku skemat e mbijetesës përfshijnë të gjithë anëtarët e familjes. Prandaj, që të mund të lehtësohet hyrja në arsim duhet të miratohen qasje dhe mekanizma të reja. Ekzistojnë disa nisma (p.sh. tekstet falas), por nuk janë të mjaftueshme. Për familjet në nevojë, më shumë se grantet financiare, mund të funksionojë ushqimi pa pagesë për fëmijët në shkolla. Përvoja e Bankës Botërore në shumë vende ka treguar se ky mekanizëm funksionon pa prishur punë.

Në lidhje me interesin për arsimin, BIS mund të bjerë dakort me mësuesit e shkollës së bashku me artizanët që të organizojnë disa trajnime praktike për lëndë ekstrakurrikulare. Ky instrument është i rëndësishëm për t’i ofruar një shans të dytë personave që kanë braktisur shkollën. 
Për të rriturit që kanë braktisur shkollën kohë më parë duhet të organizohen kurse të veçanta që të rekuperojnë orët e humbura. Si shembull mund të merret modeli i “150 orëve”, që është zbatuar me sukses për një kohë të gjatë në Itali.

Parandalimi i braktisjes kërkon gatishmërinë dhe mbështetjen psikologjike e fizike në shkollë. Kjo është një nga ndërhyrjet që duhet të konsiderohet në nivel kombëtar, por duke përdorur analizën në nivel rajonal për shpërndarjen e burimeve të pakta atje ku janë më të nevojshme.

Një fushë për t'u parë është ajo e krijimit të disa granteve pilote që mund t’i ofrohen nxënësve të talentuar dhe të motivuar nga grupet e margjinalizuara që të vazhdojnë studimet e tyre në arsimin e mesëm apo të lartë, sipas rastit. Qëllimi është që të ofrohet një shembull i mirë dhe konkret se si arsimi mund të jetë ndihmesë sociale për shpërbërjen e rrethit vicioz të përjashtimit nga varfëria. Grantet mund të sponsorizohen nga bankat, ndërmarrjet, OJQ-të, donatorët, dhe nga rregjistrimet publike.
C.2
Përjashtimi Social në Tregun e Punës 
Të gjesh punë mbetet sfidë për shumë persona për shkak të mundësive të rralla dhe mospërputhjes ndërmjet ofertës nga sistemi arsimor dhe vendeve të punës ekzistuese. Rrejdhimisht është e vështirë që disa vende pune të plotësohen. Shërbimi Kombëtar i Punësimit ka detyrë kryesore të rrisë nivelin e punësimit të punëkërkuesve. Është më se e qartë situata e personave të përjashtuar të cilët kanë pak ose fare mundësi për të hyrë në tregun e punës pa një mbështetje të fortë.

Për të orientuar të papunët hapi i parë është përdorimi i rezultateve të Analizës së Nevojave për Aftësi (ANPA). Kapaciteti i përftuar i stafit rajonal të SHKP-së për kryerjen e ANPA krijon kushtet për një përputhje më të mirë të ofertës dhe kërkesës për punësime. Për të arritur këtë rezultat është e nevojshme që të përshtaten aftësitë e punëkërkuesve me kërkesën konkrete të TP. SHKP duhet t’i shfrytëzojë më mirë mundësitë e ofruara nga politikat aktive të Tregut të Punës duke negociuar me qendrat publike të kurseve profesionale të MPÇSSHB për kurset që kërkohen në të vërtetë në vend që të ofrojnë vetëm kurset që kanë dhe gjithashtu të shfrytëzojnë më mirë përvojat e suksesshme ekzistuese në Shqipëri. Përvoja e qendrës Don Murialdo në Fier, ku rreth 96% e pjesëmarrësve janë punësuar nga bizneset lokale, duhet të përsëriten në rajonet e tjera.

Një tjetër aspekt i rëndësishëm është mungesa e mundësive të trajnimit në zonat rurale. Këtu qasja tradicionale e trajnimit duhet të jetë krejtësisht e re me shfrytëzimin e përvojave të mira nga vende të tjera të BE-së
. 

 Sygjerim 1
· Njohuri për Biznesin për biznesmenet e “Bujqësisë së re” 

Biznesmenët në bujqësinë e re kanë nevojë për aftësi dhe kompetenca që të punojnë në tregjet e hapura dhe konkurues. Edhe pse teknikat e avancuara agronomike mbeten thelbësore, biznesmenët kanë gjithashtu nevojë për njohuri të mira në drejtim të bizneseve dhe funksionimit të tyre. 
Sygjerim 2
· Aftësi për punësim 
Të gjeturit dhe mbajtja e punësimit kërkon aftësi të shumta profesionale ose shprehi që lidhen veçanërisht me profesionin, shprehi dhe aftësi që merren në institucione trajnuese ose gjatë punës. Në ekonomitë që sot zhvillohen e rriten dita ditës e bëhen globalisht gjithnjë e më shumë konkurruese, janë përfshirë aftësi të tjera personale si toleranca, komunikimi dhe mprehtësia e shkathtësia. 

Një nga instrumentet që mund të përdoren për personat që nuk janë të interesuar për trajnimin tradicional janë kurset e të mësuarit me korrespondencë. E njëjta alternativë mund të përdoret edhe në rastet kur një qendër trajnimi nuk është e disponueshme, ose kur personi banon në zona te largëta. Së fundi kjo mund të jetë një zgjidhje për femrat e mbingarkuara në shtëpi dhe që më pas janë përjashtuar nga arsimi.

Natyrisht, kjo ndërhyrje nuk do të zgjidhë problemin e mungesës së vendeve të punës, problem i cili duhet të trajtohet me veprimtari të veçanta që synojnë drejtpërdrejtë krijimin e vendeve të punës që sqarohet më qartazi në çështjen në vijim (C.3.)
C.3.
Lufta kundër varfërisë 
Përjashtimi Social është një problem i shumëanshëm, që kërkon zgjidhje të shumëfishta. Faktori i parë kryesor është varfëria. Shqipëria, gjithsesi, ka ecur përpara në drejtim të uljes së nivelit të varfërisë nga 25,4% në vitin 2002 në 12,4% në vitin 2008, duke pasqyruar si përparimin ekonomik por edhe ndikimin e lëvizjeve të brendshme nga zonat rurale për në zonat urbane ose dhe migracionin jashtë. Emigracioni jashtë vendit ka kontribuar edhe me remitancat që kanë rrritur nivelin e konsumit të shumë familjeve. Sidoqoftë, ka ende pabarazi të dukshme në nivelin e të ardhurave pasi varfëria në Lezhë, Kukës dhe Dibër është shumë më lartë se mesatarja kombëtare. Ky tregues duhet të trajtohet me kujdes, pasi jo gjithnjë kur treguesi eshte mbi vijën e varfërisë tregon që standarti i jetesës është i pranueshëm. Kështu, analiza e varfërisë në vend duhet të përqëndrohet më shumë në nivelin minimal të nevojshëm të burimeve për plotësimin e nevojave personale minimale. 

Lufta kundër varfërisë nuk është detyrë e lehtë dhe kërkon bashkëpunimin e fortë jo vetëm të pjesëtarëve të administratës publike të të gjitha niveleve (qëndrore, rajonale, lokale), por edhe të aktorëve të ndryshëm të shoqërisë civile (organizatat e punëdhënësve dhe punëtorëve, OJF-të, qytetarët).

Kuadri logjik i këtij pakti social duhet të jetë përgatitja e një Plani Veprimi që të ketë formën e një dokumenti strategjik “çadër” i cili do të jetë më produktiv se qasja e tanishme, duke u bazuar në grupe të veçanta të synuar, si, femrat, Romët, të rinjtë, etj. Ky dokument do të jetë një pikë referimi konkrete për iniciativat e donatorëve ndërkombëtarë. 

Që të shmanget një punë e shkuar dëm, Plani i Veprimit duhet të përmbajë sygjerime konkrete për rolin e përgjegjësitë e secilit nga partnerët, treguesit e arritjeve që do të vlejnë për monitorimin e përshtatshëm të aktiviteteve, instrumentat që do të duhet të përdoren për arritjen e rezultateve. Duke qënë se burimet janë të kufizuara, qasja tradicionale nga lartë poshtë, sipas së cilës buxheti i shtetit duhet të mbulojë të gjitha shpenzimet, duhet të përmbyset duke i lënë vend aktivizimit të mekanizmave të zhvillimit lokal dhe pjesëmarrjes me konkurrencë për të përfituar nga fondet ekzistuese kombëtare dhe të donatorëve.

Përmirësimi i kapaciteteve të aktorëve lokale është një fushë që i kushtojnë vëmendje shumë projekte të zbatuara nga komuniteti ndërkombëtar (p.sh. projekte të financuar nga BE në kuadrin e IPA-s), por për të shmangur shpërdorimin e burimeve të kufizuara është e nevojshme të prezantohen mekanizma detyruese gjatë zbatimit të aktiviteteve. Sapo komponentët 3, 4 dhe 5 të IPA-s të jenë të disponueshëm, përmirësimi i kapaciteteve mund të hapë rrugën për propozime të suksesshme.
 Një aspekt i rëndësishëm është përfshirja e grupeve të synuara duke shkëmbyer informacion, duke nxitur iniciativa të reja, duke identifikuar nevojat dhe zgjidhjet e tyre dhe së fundmi duke e bërë më transparent mënyrën si zbatohen këto nisma. Në këtë aspekt, përvoja e Bolonja Flashgiovani është një shembull i mirë lidhur me mënyrën si mund të stimulohen aktivitete të ngjashme 
Instrumenti kryesor për promovimin e zhvillimit ekonomik dhe punësimit lidhet me një vlerësim të plotë të nevojave lokale, kategorizimin e tyre sipas përparësive dhe mobilizimi i burimeve të duhura për këto përparësi. Zhvillimi lokal ekonomik dhe i Punësimit (LEED) është një metodë shumë e suksesshme, e njohur edhe në Shqipëri, e cila është pilotuar vitet e fundit në pothuajse të gjitha rajonet, në sajë të investimeve nga Banka Botërore, UNDP dhe Bashkëpunimi Italian. Fatkeqësisht, qëndrueshmëria ka qenë e kufizuar, pasi stafi i trajnuar është larguar për shkak të sistemit të rotacionit. Tani është momenti që të miratohen proçedura jo më pilote por sistematike dhe të krijohen arkivat institucionale.

Një tjetër mjet që mund të përdoret është krijimi i ndërmarrjeve sociale që mund të kontribuojnë në përmirësimin e statusit social-ekonomik të komuniteteve në vështirësi
.  
Për shkak se tregu i punës nuk kërkon punëtorë me aftësi të pakta, ndërmarrjet sociale mund të kontribuojnë në rehabilitimin e punësimin e individëve në vështirësi të cilët përballen me sfidën e të gjeturit punë. Për të arritur këtë duhet ndërtuar një partneritet i fortë ndërmjet shtetit, ndërmarrjeve private dhe Organizatave Jofitimprurëse paralelisht me lehtësimin nëpërmjet një kuadri të përshtatshëm ligjor, me stimuj dhe udhëzime / trajnime se si krijohet dhe zhvillohet një ndërmarrje shoqërore. Ndërmarrjet sociale angazhohen në aktivitetet e tyre dhe i riinvestojnë fitimet në arritjen e një objektivi më të gjerë social apo komunitar ose në të mirë të anëtarëve të tyre "ose për një interes më të gjerë. P.sh. sipas ligjit italian një ndërmarrje sociale është një subjekt privat që ofron mallra dhe shërbime sociale, duke vepruar për interesin e përbashkët dhe jo për të fituar. Një shembull i mirë i ndërmarrjeve sociale në Shqipëri është ofruar nga "Penelopa", krijuar nga Forumi i Pavarur i Gruas Shqiptare (FPGSH). FPGSH ka krijuar tre ndërmarrje sociale me femra, fillimisht në qytetet e Vlorës dhe të Tiranës, dhe më pas në qytetin e Durrësit. Edhe në këto kohë krize ekonomike, ndërmarrjet sociale janë të afta t'i rezistojnë pasojave, për shkak të një frymë bashkëpunuese dhe cilësisë së lartë të prodhimit. Ndërmarrjet sociale kanë trajnuar dhe i kanë ofruar punësim femrave në vështirësi, femrave nga komuniteti rom, nëna ta pamartuara dhe femrave që janë viktima të trafikimit të qenieve njerëzore. Po kështu nga kjo iniciativë kanë përfituar edhe femrat që dëshirojnë të fillojnë biznesin e tyre dhe të hyjnë në ekonominë e tregut, me kualifikimet e duhura me pozita të barabarta me meshkujt. Në tre ndërmarrjet Penelope punojnë 215 gra dhe janë trajnuar rreth 1500 femra në sektorët e: stilimit të veshjeve, turizëm kulturor dhe familjar, menaxher departamenti / përgjegjës prodhimi, etj. Përveç kësaj, gjatë periudhës 2002-2005, FPGSH ka ndërtuar dy sera - që drejtohen si ndërmarrje sociale, në zonat rurale të Lushnjës dhe Tiranës nga grupe femrash. Projektet në fjalë janë mbështetur nga Ministria Italiane e çështjeve Sociale dhe nga programi CARDS i BE-së. Me drejtimin e serave u morën fillimisht 20 gra dhe më pas ato u ndoqën dhe nga 150 të tjera që u trajnuan për prodhimet biologjike bujqësore. FPGSH ka krijuar edhe dy qëndra informimi për zhvillimin e turizmit kulturor dhe familjar në qytetet e Beratit dhe të Shkodrës të menaxhuara nga femrat, ku njerëzit mund të gjejnë informacion mbi karakteristikat turistike të qyteteve të lartpërmendura. Sipas statistikave, më shumë se gjysma e femrave të trajnuara nga projektet e FPGSH - rreth 1000 gra - kanë gjetur punë në ndërmarrje të tjera private apo kanë hapur biznesin e tyre në fshatrat apo qytetet e vogla ku ato jetojnë. Më shumë se 100 femra të trajnuara në qëndrat e informimit të Beratit tanimë menaxhojnë shtëpitë e tyre si bujtina, ose në rastin tjetër, ato janë grupuar për të organizuar aktivitete të vogla bujqësore. 
D) Financimi i planeve rajonale 
Planet funksionale kërkojnë burime për zbatimin e tyre. Në shumë raste çështja nuk është ekzistenca e fondeve, por kapaciteti për të mbledhur në mënyrë aktive informacion për fondet, kapaciteti për të prezantuar propozime të dobishme, për të zbatuar e monitoruar aktivitetet e në vend të drejtimit nga prioritetet e komunitetit. Përgatitja e planeve të sakta do të mundësojë dhënien përparësi ndërhyrjeve duke shmangur drejtimin nga fondet në vend të drejtimit nga përparësitë e komunitetit. Kjo e fundit është shumë e rëndësishme duke patur parasysh stafin e kufizuar dhe përfshirjen e tyre në iniciativa shumë të vogla. Kapaciteti për të përvetësuar është faktor që planifikimi rajonal të vlerësohet me kujdes.

Lidhur me informacionin mbi fondet në dispozicion, një anëtar i BIS do të ngarkohet për mbledhjen e informacionit në fjalë nëpërmjet internetit dhe do t’ia japë këtë informacion anëtarëve të tjerë. Informacioni në kohën e duhur do të mundësojë përgatitjen e propozimeve të mira dhe fituese për projekte. 

Lidhur me kapacitetin për të hartuar, zbatuar dhe monitoruar projekte, do të shpërndahet përvoja e përfituar nga SIVET duke krijuar një manual të trajnimit për të tre rajonet e synuara. Rezultati ishte i rëndësishëm pasi GPL i Lezhës përgatiti 12 projekt-propozime për Skemën e Granteve në kuadër të Programit të Zhvillimit Rajonal të financuar nga ADA dhe SDC. GPL i Elbasanit përgatiti 3 projekte për Programin ‘IPA për Bashkëpunimin Ndërkufitar’ dhe grupi i punës së Fierit përgatiti një propozim që do të paraqitet në Nismën e Adriatikut.
Në perspektivën që proçesi i pranimit në BE do të hapë mundësitë përkatëse për zhvillimin ekonomik dhe social nëpërmjet Komponentëve 3, 4 dhe 5 të IPA-s (nga viti 2014 do të zëvendësohet me një program të ri), mundësitë në nivel lokal do të bazohen kryesisht mbi aktivizimin e burimeve të donatorëve (p.sh. Programi Rajonal për Zhvillim, ADA dhe SDC), në kuadër të komponentit IPA 1, IPA për bashkëpunimin ndërkufitar, fondet kombëtare. Një shembull i kohëve të fundit është ofruar nga IPA 2012 për Lehtësimin e Shoqërisë Civile - Iniciativës Qytetare për ngritjen e kapaciteteve (EuropeAid/133945/L/ACT/AL) dhe promovimin e përfshirjes sociale dhe ekonomike të minoritetit rom dhe komunitetit egjiptian.
� Tri grupet locale të punës që përpiluan këtë dokument patën mundësinë të përfitojnë nga asistenca teknike e Eriola Shingjergjit, Ylli Cabirit dhe Francesco Panzica-s, ekspertët e projektit SIVET.


� Po aty


� burimi: SHKP, 2012.


� Numri total i popullit Rom në Shqipëri përllogaritet të jetë mbi 40,000 persona.


� Burimi: DRA, Janar 2012.


� Niveli i lartë i arsimit bazë përfshin klasat 6, 7, 8, dhe 9.


� Burimi: DRA e Elbasanit, Janar 2012.


� Të dhënat e DRA për 2011/2012


� Burimi: MASH, Janar 2012.


�Përjashtuar nxënësit e rregjistruar në shkollat e specializuara për fëmijë me aftësi të kufizuara.


�Sipas BE –së (DP e Bizneseve dhe Industrisë), ndërmarrjet sociale në Evropë kanë aktivitetete në tre fusha kryesore:


Integrimi në punë (trainim dhe integrim i personave të papunë);


Shërbime Personale (psh. shërbime përkujdesjeje, shërbime për të moshuarit, shërbime 'përafrimi', ndihmë për personat në vështirësi) dhe


Zhvillim Lokal për zonat në vështirësi (psh. ndërmarrjet sociale në zonat rurale, zhvillim lagjesh /skema rehabilitimi për zonat urbane).


Lidhur me ndërmarrjet sociale në Evropë mund të gjendet një përmbledhje në: � HYPERLINK "http://ec.europa.eu/enterprise/policies/sme/files/craft/social_economy/doc/report_study_kmu_social_entreprises_fin_en.pdf" �http://ec.europa.eu/enterprise/policies/sme/files/craft/social_economy/doc/report_study_kmu_social_entreprises_fin_en.pdf�

